
   Кăçал Хĕл-асатте пит ватăлчĕ пулас,

Юр çутарма ун вăйĕ çитеймерĕ.

Çу тăсăлать тесе, сĕм вăрмансем хавас,

Упа та çывăрма хăй йăвине кĕмерĕ.



Вăрмансенче — кăмпа, чупса çӳрет пакша,

Йӳçулмасем кунта çеçке çурасшăн.

Ем-ешĕл курăк пуррипе савнать лаша,

Тихи унпа ăмăртмалла вылясшăн.



Хресчен çынни кăна пуçне хыçса тăрать,

Уй-хир юрпа пачах хупланманнишĕн.

Вăл кулянать, кĕрхи тырпул çăра ларать,

Анчах шăнтсан хăрмашкăн пултарнишĕн.



Те çут хĕвел кăçал çапла хаярланать,

Те çут тĕнче çапла йăлт ылмашасшăн.

Ват çын кăна хĕвел çине тухса канать,

Хĕл сиввине кăçал вăл йăлт манасшăн.

